Realizacija datih obećanja u općini Banovići – 2023. godina
Poštovani,


Dostavljam Vam odgovore na pitanja koja ste nam poslali 19.10.2023. godine

· Da li su se tokom godine, osim izdvajanja za penzionere u stanju socijalne potrebe, provodile aktivnosti na stvaranju uslova za aktivan i kvalitetan život penzionera? Ako da, koje su aktivnosti provođene?

Općina Banovići je za pomoć najugroženijim penzionerima u ovoj godini osigurala 20.000,00 KM, a uz to pruža podršku i pomoć radu Udruženja penzionera/umirovljenika. Otvorila je „vrata“ Udruženju da ravnopravno aplicira sa kvalitetnim projektima na javni poziv koji je objavljen za nevladin sektor i vjerske organizacije. Naime, za ovu namjenu je u budžetu osigurano 60.000,00 maraka. Penzionerima je omogućeno da aktivno sudjeluju i u svim društvenim dešavanjima na području Općine (kulturne, sportske, zabavne manifestacije), koje se organizuju pod pokroviteljstvom općine Banovići i besplatna su. Sve druge aktivnosti vezane za aktivan i kvalitetan život penzionera organizuje Udruženje, a one se odnose na druženja penzioner, ekskurzije i sl..
·  Koje su aktivnosti poduzete tokom protekle godine glede izgradnje gradske pijace?

U 2023. godini, u okviru projekta „Izgradnja nove gradske pijace u Banovićima“ završena je prva i druga faza radova na zacjevljenju korita rijeke „litva“, čime su stvorene pretpostavke za izgradnju platoa buduće gradske pijace površine 4.500 metara kvadratnih. U prvoj fazi radova urađeno je zacjevljenje korita Litve u dužini od 67 metara, što je koštalo oko 600 hiljada KM. U drugoj fazi zacijevljeno je novih 70 metara za šta je izdvojeno još 650 hiljada maraka. Nakon što je završena druga faza radova na zacjevljenju korita Litve, izvršeno je uklanjanje dijela objeata koji su senalazili na navedenom lokalitetu i teren je poravnjan. Sredstva za obje faze osigurana su uz podršku Ministarstva poljoprivrede, vodoprivrede i šumarstva Tuzlanskog kantona, odnosno Vlade TK (ukupno oko 1.250.000,00 KM). Projekat „Izgradnja nove gradske pijace u Banovićima“ vrijedan je oko 3 miliona i 500 hiljada KM i realizovat će se u fazama.
·  Koje aktivnosti su se provodile tokom protekle godine glede stvaranja uslova za razvoj sljedećih grana privrede: metalna industrija, građevinska industrija, uslužne djelatnosti?
U prosjeku se godišnje na području općine Banovići registruje između 30 i 40 novih privrednih djelatnosti. Tako je u periodu od 13.06.2022. do 13.06.2023. godine, prema podacima vodeće bonitetne agencije LRC/BIS, na području općine Banovići registrirano 37 novih djelatnosti od čega je 7 privrednih društava. Jedan dio registrovanih djelatnosti Općina je direktno podržala (mentorski i finansijski) kroz start-up projekte u suradnji sa partnerima USAID, IMPAKT i Međunarodnom organizacijom rada (MOR). Samo u 2023. godini općina Banovići je u suradnji sa USAID-om sufinansirala pokretanje 6 ženskih biznisa (sa 30 hiljada KM); kroz IMPAKT inkubator poslovnih ideja sufinansirano je 7 biznis planova (svaki u ukupnom iznosu od 5 hiljada KM) i u okviru projekta „Lokalno partnerstvo za zapošljavanje podržana su 3 biznisa. Neki su proizvodne, a neki uslužne djelatnosti. Po prvi put održan je i Prvi sajam privrede u općini Banovići koji je okupio više od 30 izlagača i bio je besplatan za izlagače.

Također, po raspisanom Javnom pozivu, koji traje tokom čitave godine, Općina sufinansira dio troškova registracije obrtničkih, trgovačkih i ugostiteljskih djelatnosti u iznosu od 500,00 konvertibilnih maraka i dio troškova registracije preduzeća (d.o.o., d.d. i sl.) sa po 1.500,00 KM po jednom aplikantu. Drugu godinu zaredom načelniku općine Banovići dr. Begi Gutiću uručeno je priznanje “Kruna razvoja privrede“. Priznanje dodjeljuje najstarija i najveća bonitetna agencija u Bosni i Hercegovini „LRC Group“ d.o.o. Sarajevo općinama/gradovima na bazi njihovog privrednog razvoja, a kao kriteriji za dodjelu uzeti su: rast firmi, rast prihoda, rast uposlenih i rast izvoza. Pri tome se koriste podaci nadležnih institucija kako bi se uradio presjek privrede u općinama/gradovima.

-      Koje aktivnosti su poduzete glede obećanja da će se ukinuti diskriminacija zapošljavanja 
       ženske djece šehida i poginulih boraca?
U općini Banovići nije vršena diskriminacija zapošljavanja ženske djece šehida i poginulih boraca. Naprotiv, prilikom prijavljivanja na konkurs za prijem u radni odnos raspisan od strane općinskog organa uprave i javnih ustanova i preduzeća čiji je osnivač Općina svi kandidati imaju ravnopravan status. Zapošljavanja se vrše u skladu sa pozitivnim zakonskim propisima, odnosno ukoliko žensko dijete šehida ili poginulog borca ispunjava iste uvijete za prijem u radni odnos kao i drugi kandidat, a koji ne pripada ovoj kategoriji, ono ima prednost prilikom zapošljavanja upravo zbog činjenice da je dijete šehida ili poginulog borca.
· Da li su tokom protekle godine u Domu zdravlja uvedene nove usluge poput usluga dijagnostike, liječenja i rehabilitacije?
U Domu zdravlja Banovići uvedene su neke nove dijagnostičke procedure dok su postojeće u značajnoj mjeri unaprijeđene, i to uz pomoć Općine i Vlade TK. Zahvaljujući Vladi TK počeo se koristiti digitalni panel detektor za mamografiju, čime je ne samo skraćeno vrijeme pregleda nego i povećan njihov broj. Uz pomoć Općine obezbijeđen je biomikroskop (špalt-lampa) za potrebe oftalmološke ambulante, koji se koristi za dijagnostiku bolesti prednjeg i stražnjeg segmenta oka. 

Do kraja godine planirana je nabavke 3 EKG aparata i po mogućnosti 1 sanitetskog vozila.

Općina Banovići bila je pokrovitelj „Sportskih susreta medicinskih radnika sjeveroistočne Bosne (Medicinijade)“ u Neumu (od 19. do 21.03.2023. godine), čiji je domaćin bila JZU „Dom zdravlja“ Banovići.
· Koje aktivnosti su se provodile tokom 2023. godine u cilju postizanja veće sigurnosti svih građana Banovića?
Sigurnosni aspekta građana je prije svega u nadležnosti MUP-a TK, odnosno Policijske uprave Banovići tako da se svake godine, na jednoj od sjednica Općinskog vijeća, razmatra informacija o radu PU Banovići u okviru koje je i ova problematika. Svakako da ovu oblasti lokalne (općinske) vlasti mogu unaprijediti, i to na različite načine: kroz izgradnju i uređenje putne infrastrukture, rješavanje socijalnih i drugih pitanja. U ovoj godini je izvršena reknstrukcija horizontalne i vertikalne signalizacije, kao i sanacija oštećenja na glavnim putnim pravcima. Urađene su 4 nove putne dionice, rasvjeta u naseljima Hrvati i Pribitkovići, nova rasvjeta u 13 gradskih ulica, a potpisan je ugovor za nastavak sličnih aktivnosti kako u gradu tako i u seoskim mjesnim zajednicama (saobraćajna sigurnost). Pored OŠ Banovići Selo, na glavnoj saobraćajnici, urađeni su usporivači brzine, tzv ležeći policajci. Ograđeno je dvorište Područne škole oskova, postavljen videonadtor u svim školama. Poseban akcenat stavljen je na socijalnu sigurnost građana. Završavaju se dvije zgrade u naselju Brioni (MZ Oskova) sa 30 stambenih jedinica u koje će se smjestiti raseljene osobe i izbjeglice iz kolektivnog centra Ježevac. 

Najavljen izgradnja i treće zgrade sa dodatnih 15 stanova – projekat CEB II. Iz općinskog budžeta će se u ovoj godini izdvojiti 360 hiljada KM JU „Centru za socijalni rad“ Banovići (30 hiljada mjesečno) i ta sredstva koriste se za pomoć najugroženijim kategorijama stanovništva. Isplaćene naknade porodiljama za novorođenčad, osigurane premije zdravstvenog osiguranja za najuroženije kategorije (socijalna sigurnost).
·  Koje aktivnosti su se provodile tokom 2023. godine u cilju inkluzije osoba sa poteškoćama u razvoju u društvenu zajednicu?
Kontinuirana finansijska podrška za rad udruženja: Udruženje djece sa poteškoćama u razvoju "Leptir", Udruženje gluhih i nagluhih osoba i Udruženje slijepih osoba općine Banovići. Općina pomogla obilježavanje prve godišnjice rada Udruženja „Leptir“, a svake godine se najmlađim članovima navedenih udruženja podijele i novogodišnji paketići. U skladu sa Zakonom o zapošljavanju osoba sa invaliditetom Općina je svim osobama sa poteškoćama u razvoju omogućila sticanje prvog radnog iskustva kako u općinskom organu uprave tako i u javnim ustanovama i preduzećima čiji je osnivač. Također, takve osobe imaju ravnopravan status prilikom konkurisanja na određena radna mjesta i neke od njih su i u ovoj godini već zanovale radni odnos.
· S obzirom da je početak rada regionalne deponije najavljen za maj 2023. godine,koje aktivnosti su poduzete toko protekle godine i zašto nije došlo do planiranog otvorenja deponnije? U kojoj fazi su radovi trenutno i kada se može očekivati otvorenje?
Radovi na izgradnji međuopćinske sanitarne deponije „Eko-Sep“ d.o.o. Živinice su završeni. Trenutno se radi na otklanjanju određenih tehničkih nedostataka i pribavljanju potrebnih dozvola – upotrebne dozvole i dozvole za rad od strane Federalnog ministarstva okoliša i turizma. Po dobijanju navedenih dozvola deponija bi trebala početi sa radom. S tim u vezi, općina Banovići poduzela je određene aktivnosti kako bi što spremnije dočekala početak njenog rada. Za potrebe Javnog preduzeća „Komunalno“ d.o.o. Banovići nabavljena su dva kamiona smećara čijom nabavkom će se u značajnoj mjeri povećati kapaciteti preduzeća u pogledu pružanja usluga sakupljanja, odvoza i deponovanja komunalnog otpada. Također, nabavljeno je i 1.100 kanti zapremine 110 litara, koje su podijeljene novouključenim domaćinstvima u sistem odvoza otpada. 
· Koje aktivnosti su poduzete u cilju zaustavljanja mladih iz Banovića?

Općina Banovići svake godine (pa i 2023.) je omogućia svim svršenim srednjoškolcima i studentima sticanje prvog radnog iskustva (odrađivanje privraničkog staža) kroz rad u općinskom organu uprave, u javnim ustanovama i javnim preduzećima. Kroz projekat „Lokalno partnerstvo za zapošljavanje – faza II“ vrši se prekvalifikacija osoba kako bi lakše došle do posla ili pokrenule sopstveni biznis. U 2023. godini 14 mladih osoba je završilo ciklus prekvalifikacije, a istovremeno je kroz ovaj projekat finansijski podržano nekoliko osoba koje su pokrenule vlastiti biznis. U suradnji sa Investicijskom fondaijom „IMPAKT“ tokom tokom godine je finansijski podržano 7 biznis planova. S druge strane, općina Banovići redovno izdvaja oko 90 hiljada KM za stipendiranje učenika i studenata, a za najbolje je organizovan prijem u kabinetu općinsklog načelnika, te su im uručeni novčani poklon bonovi, kao stimulans za ostvareni uspjeh tokom školovanja.

